
Цагаачлалын бус ангиллын визний фото зурагт тавигдах 
шаардлага 
 
Цагаачлалын бус ангиллын виз авахад шаардагдах фото зургийн формат 
өөрчлөгдсөн. Шинэ формат нь АНУ-ын паспорт авахад шаардагддаг зурагтай 
адилхан болсон байна. 
 
Гэрэл зурагчид чанарын шаардлага хангасан зураг авахын тулд Гэрэл зургийн 
лавлах (Photography Guide)-ыг үзэж болох юм. 
 
Виз мэдүүлэгчид доор тайлбарласан шинэ форматаар авахуулсан зургаа DS-156 
Цагаачлалын бус визийн мэдүүлгийнхээ хамт өгнө. 
 
Ерөнхий шаардлага 
 

 Виз мэдүүлэгчийн зураг нь доорхи шаардлагыг хангасан, хүрээлээгүй, цээж 
зураг байна. 

 Гэрэл зургийг сүүлийн 6 сарын дотор авахуулсан байна. 
 Нэг (1) ширхэг зургийг DS-156 мэдүүлэгт цавуугаар наах буюу үдээсний 
машинаар үдэж тогтоосон байна. 

 
Зургийн хэмжээ 
 
Виз мэдүүлэгчийн зураг нь дараахь хэмжээтэй байна. Үүнд: 
 

 2х2 инч (ойролцоогоор 50мм2) хэмжээтэй зургийн яг төв хэсэгт толгой 
байрласан байна. 

 Толгойн хэмжээ (үсний оройгоос эрүүний үзүүр хүртэл) 1 – 1 3/8 инч (25-35 
мм) байх бөгөөд нүдний түвшин нь зургийн доод ирмэгээс 1 1/8 – 1 3/8 инч 
(28-35 мм) зайтай байна. 

 
Зургийн харагдах байдал  
 

 Виз мэдүүлэгч гэрэл зургийн аппарат руу эгц харсан, нүүр нь бүхэлдээ 
харагдах байдлаар авсан зураг байна. 

 Виз мэдүүлэгч доошоо буюу хажуу тийшээ харсан байж болохгүй бөгөөд 
нүүр нь зургийн 50%-ийг эзэлсэн байна. 

 Хажуугаас болон өнцгөөс авсан зураг шаардлага хангахгүй. 
 Өнгөт болон хар цагаан зураг байж болно, гэхдээ фон нь зөвхөн цагаан ба 
цайвар байх ёстой. Бараан өнгийн болон дүрс, хээ бүхий фон дээр 
авахуулсан зураг шаардлага хангахгүй. 

 Ерөнхийдөө, виз мэдүүлэгчийн нүүр, үсийг бүхэлд нь буюу толгойг 
оройноос нь эрүүний үзүүр хүртэл, мөн хоёр шанааны үсийг багтаан 
харуулсан байх ёстой. Чихээ ил гаргасан байвал зүгээр. 



 Толгойн алчуур, малгай зэргийг зөвхөн шашны итгэл үнэмшлийн 
шалтгаанаар зөвшөөрч болох боловч тэдгээр нь виз мэдүүлэгчийн нүүрний 
аливаа хэсгийг халхалсан байж болохгүй.    

 Нарнаас хамгаалах шил болон нүүрийг хэсэгчлэн халхалсан бусад зүйлийг 
эрүүл мэндийн шалтгаанаар л биш бол (нүдний боолт г.м) зүүж зургаа 
авахуулахыг зөвшөөрөхгүй. 

 Уламжлалт нүүрний баг, гивлүүр зэрэг уг хүнийг танихад бэрхшээл 
учруулахуйц зүйлийг өмсөж зүүсэн байдлаар авахуулсан зураг шаардлага 
хангахгүй. 

 Цэргийн, нисэх хүчний болон бусад дүрэмт хувцасны малгай өмсөж 
авахуулсан зураг шаардлага хангахгүй. Мөн овог аймаг, үндэсний хувцас 
болон шашны хэв шинж бүхий биш толгойн бусад өмсгөл өмсөж авахуулсан 
зураг шаардлага хангахгүй. 

 
Дижитал зураг 
 
Дижитал аргаар боловсруулсан зураг нь өнгө дүрсийн ялгарал тод, элдэв цэг 
толбогүй байх ёстой. Канондож хувилсан зураг шаардлага хангахгүй. 
 
DS-156 маягтанд зургийг хавсаргах 
 
 DS-156 маягтын заасан хэсэгт нэг хувь фото зургийг цавуугаар наах буюу 
үдээсний машинаар үдэж тогтооно. Хэрэв үдээсний машинаар үдэх бол виз 
мэдүүлэгчийн нүүрнээс аль болох хол зайтай үдэж тогтооно. 

 Пергамин цаас болон өөр төрлийн уут, дугтуйнд хийсэн зургийг хавсаргаж 
болохгүй. Зургийг DS-156 маягтын заасан хэсэгт  цавуугаар наах буюу 
үдээсний машинаар үдэж тогтооно. 

 


